
Shridhara Suprabhatam

ಶ್ರೀಧರಸುಪ್ರಭಾತಂ

ಮಂಗಲಂ –

ಮೋಕ್ಷಶ್ರಿಯಂಧೃತವತೇ ಸರ್ವಸಂಪತ್ಕರಾಯತೇ .

ಸರ್ವಾಂತರಾತ್ಮನೇ ನಿತ್ಯಂ ಶ್ರೀಧರಾರ್ಯಾಯಮಂಗಲಂ .. 1..

ಸರ್ವಾಂಗಸುಂದರಾಯೈವ ಸರ್ವೇಷ್ಟಾರ್ಥಪ್ರದಾಯಿನೇ .

ಸರ್ವಭೂತಹಿತಾರ್ಥಾಯ ಶ್ರೀಧರಾರ್ಯಾಯಮಂಗಲಂ .. 2..

ಸಚ್ಚಿದಾನಂದರೂಪಾಯ ನಿತ್ಯಮುಕ್ತಸ್ವರೂಪಿಣೇ .

ನಿರ್ವಿಕಲ್ಪಾಯ ಶಾಂತಾಯ ಶ್ರೀಧರಾರ್ಯಾಯಮಂಗಲಂ .. 3..

ಜ್ಞಾನಿನೇ ಮೌನಿನೇ ಶ್ರೀಮತ್ತುಲಸೀವನಮಾಲಿನೇ .

ಸರ್ವಸಮ್ಮಾನಿನೇ ತುಭ್ಯಂ ಶ್ರೀಧರಾರ್ಯಾಯಮಂಗಲಂ .. 4..

ಭಜತಾಂ ಕಲ್ಪವೃಕ್ಷಾಯ ನಮತಾಂ ಕಾಮಧೇನವೇ .

ಸ್ಮರತಾಂ ಭವವೈದ್ಯಾಯ ಶ್ರೀಧರಾರ್ಯಾಯಮಂಗಲಂ .. 5..

ಶ್ರೀದತ್ತಾತ್ರೇಯರೂಪಾಯ ಗುರುರಾಜಾಯ ತೇಜಸೇ .

ಶ್ರೀಸಮರ್ಥಪ್ರಿಯಾಯಾಸ್ತು ಶ್ರೀಧರಾರ್ಯಾಯಮಂಗಲಂ .. 6..

ಸಮತ್ವಯೋಗಶೀಲಾಯ ಬ್ರಹ್ಮಿಷ್ಠಾಯಮಹಾತ್ಮನೇ .

ಧರ್ಮಸಂಸ್ಥಾಪನಾಚಾರ್ಯ ಶ್ರೀಧರಾರ್ಯಾಯಮಂಗಲಂ .. 7..

ಲೀಲಾಮಾನುಷದೇಹಾಯ ಸತ್ಯಪ್ರೇಮಮಯಾಯ ಚ .

ಸರ್ವಲೋಕೈಸ್ಸತ್ಕೃತಾಯ ಶ್ರೀಧರಾಯಾಸ್ತು ಮಂಗಲಂ .. 8..

ಲಕ್ಷ್ಮೀಕಾಂತೇನ ರಚಿತಂ ಸುಪ್ರಭಾತಂ ಗುರೋಃ ಪರಂ .

ಪಠತಾಮುಷಸೀಪ್ರೇಮ್ಣಾ ಪ್ರಸೀದತಿ ಗುರುಃ ಸದಾ ..

ಇತಿ ಶ್ರೀಮದ್ ಪರಿವ್ರಾಜಕಾಚಾರ್ಯ ಶ್ರೀಶ್ರೀಧರಭಗವತ್ಪಾದಾಂತೇ ವಾಸಿನಾ
ಕಾಶ್ಯಪ
ಲಕ್ಷ್ಮೀನಾರಾಯಣ ಶರ್ಮಣೌ ವಿರಚಿತಂ ಶ್ರೀಧರಸುಪ್ರಭಾತಂ ಸಂಪೂರ್ಣಂ .

